
Т. В. Денисова 
Петӗр Хусанкай хайлавӗсенчи междометисен стиль функцийӗсем  

 

Междометисем - туйăма, кăмăл хусканăвне, хистеве чи кěскен пěлтермелли 

хатěрсем. Вӗсем уйрăм çыннăн кăмăлӗ улшăннă чух пулакан туйăма кăтартакан 

сăмахсем шутланаççě. 

Междометисем чӗлхене туйăмлă тăвас тěлěшпе пысăк пӗлтерěшлӗ. Вěсемпе 

ытларах кулленхи калаçура усӑ кураççӗ. Калаçнă чух эпир сăмахсене пěрерěн-

пěрерěн илсе çыхăнтаратпăр пулсан междометисемпе кун пек чăрманма кирлě 

мар. Вěсене чěлхери сăмахсен йышěнчен суйласа илмелле те пуплеве кěртсе 

лартмалла, хăвна кирлě пек усӑ курмалла. 

Чăваш чӗлхинчи междометисемпе кулленхи калаҫура ҫеҫ мар, илемлěх 

стилěнче те тăтăшах усă кураççě. Н. А. Андреев палăртнă тӑрӑх, вěсемпе стиль 

енěпе усӑ курасси çак сăмахсен чěлхери несěлěнчен килет [1, 149]. 

Междометисем пěтěм шухăша эмоци сěмě параççě. Тěслěхрен, Эх, çамрăклăх, 

çамрăклăх! Чечеклě çаран тарӑх юпах тиха пек ěрěхсе чупнă вăхăтра чарусăр, 

алхасуллă çав эсě: никам та ирӗксěрлесе утланса лараймасть, никам та 

çăварлăхлаймасть, тытса чараймасть пек туйăнать пире! Чармалла та мар-и: 

юланутлă-вăхăт хăех çăварлăхласа пусăрăнтарать сана (Ю. Скворцов). Кунти Эх! 

междомети авторăн шухăш-кăмăлěпе çыхăнса тăрать, мěнпур пуплев сыпăкне 

эмоцилěх кӳрет. 

Междометисем калаçăва е çырăва чӗрӗрех, сăнарлăрах, витěмлӗрех тума 

пулăшаççě, çавăнпа та вěсемпе çыравçăсем час-часах усă кураççě. 

Чăваш поэзийěн аталанăвě çинчен сăмах хускатсан тӳрех çутă çăлтăр Петěр 

Хусанкай аса килет. Вал хăй умěнхи тата хăй вăхăтěнчи чăваш поэзийěн мěнпур 

çитěнěвěсене ытамласа çěнě пахалăхлă иксěлми пуянлăх хăварнă. Илем туйăмě, 

чěлхе пуянлăхěн çыпăçулăхě-çаврăнуçăлăхě, шухăш уçăмлăхě, ырă ăспа 

аптраманлăх - çак пахалăхсене пула поэт çырса хăварни чăваш халăхěн чунěпе 

шухăш-туйăмěсене  палăртакан  куç  кӗски  пулса  тăрать   [2, 5]. 

Эпě хам ума П. Хусанкай хайлавěсенчи междометисене тишкерес тӗллев 

лартрăм. Тӗпчевçěсем сăнанă тӑрӑх, çак поэтăн эмоциллě чěлхепе усă курас 

ăсталăхӗ тěлӗнмелле пысăк пулнă. Ку вӑл унăн тěрлě тапхăрта çырнă 

хайлавӗсенче лайăх курăнать: 

...   Çичě ютра, хытлăхра, 

 Нарспи  чунě касăлнă. 

 Тăлăх юман тупăкра  



Сетнер кунě татăлнă. 

 

Çаплах май та,  ах,  çаплах  

Çухалě-ши яш ěмěр, 

 Сетнер пекех кăлăхах  

Тăрса юлим,  Илтимěр.  

Эх, Илтимěр, Илтимěр! 

 Илтетни эс ман сасса?  

Тарар мар-ши иксěмěр 

 Пěр юланут утланса?.. 

«Хěр  йěрри»   [2,  42]. 

Ку сăвăри междометисем хěр хăйěн юратăвěшěн тунсăхланине,  

пăшăрханнине  палăртма  пулăшаççě. 

П. Хусанкайăн лирикăлла геройě хăйěн шалти тěнчине тěпчет, хуйхи-суйхипе 

савăнăçне, чун пурнăçне пытармасăр палăртать.  Çакна кăтартма междометисем 

те пулăшаççě: 

Эх,   тантăшам.  Мана эс ăнланмарăн,  

Пěлмерěн эс мěнле эп çыннине. 

 Хура куҫа, хура сӳҫе мухтарăн,  

Анчах туймарăн камшăн çуннине... 

«Икě сыру»  [2,  86]. 

Е тата: 

Ах,  ӗмěрех асăмран каяс çук:  

Эп унпала юнашар ларнӑ   чух – 

Тен,  юлашки пек уяр кěрхи каç,  

Шăп...  кăшт анчах çирěксем хумханаç.  

Çепěç саспа  юхăм шыв кěрлени,  

Шыв юррипе  тăп ҫыран тěлěрни – 

Пурте çаксем кунти ма,  инçетри...  

Эх,  ачашлать-çке  чуна хěр  чěри! 

«Сăвăç»  [2,  70]. 

Хусанкай пултарулăхěн никěсěнче - ял пурнăçӗ, халăх сăвви-юрри, йăли, ěçě 

çинчен çырнă хайлавсем. Вěсене те поэт междометисем  тăтăшах кěртет: 

Эх,  мěскершěн. 

Эх,  мěскершěн 

Эп ларатăп пăчăхса... 



Эх,  вырар-и, 

Юр юрлар-и - 

Эпир килнě кěрěшсе... 

«Хир  юрри»  [2,  54].  

 

Тепěр  сăввине илер: 

...   Телефонӗ шăнкăр-шăнкăр: 

 - «Çутталла» колхоз-и ку?  

Ну, хăҫан çапма пуçлатăр?  

Ха,  мěнле çанталăку! 

«Çуллахи талăк»   [4,   295]. 

 

«Юпах тихара»  та  междометисемпе çине-çинех  усă  курнă: 

...  - Ăçта,  ну,  ăçта эс васкатăн 

Кăтра  çилхӳне вěçтерсе... 

Ну,  ма кěçенетěн хаваслăн 

Çитетěп тесе вакуна... 

Ну, кам сан ҫине вара ларӗ,  - 

Чупайăпăр ҫеҫ çăварни [2, 63]. 

П. Хусанкай хайлавěсенче эмоци междометийěсем кăна мар, хистев 

междометийěсем те час-часах тӗл пулаççě: атьăр, чим, ме, тики-тики, ну, хас, тпру 

т.ыт.те. Вěсенчен хăшě-пěрисем сăрă ячě пек   илтěнеççě.  Тěслěхрен:   «Хас!»,   

«Тики-тики». 

Вăтакасра сап-сарă хěр ача  

«Тики-тики»  тет шурă хурсене. 

 Вӑл хапхаран курать халь хур анчах, 

 Ăшталанать кěртесшěн картишне...  

Вӑл вулě-ха ӳссен çак сăввăма,  

Хăйне паллаймě: йышлă ун пекки.  

Эп пурăнап çавсемшěн савăнма, 

 Аçта-ши халě ман «тики-тики»?.. 

«Тики-тики»  [3,  43]. 

Хăш-пěр  междометисем  сăвă тытăмěнче  палăраççě: 

Атьăр паян тачăран та  тачă  

Ěç çарěпе ыткăнар малалла... 

«Вун  виççě»   [2,  453]. 



Чим.  Нимěскер  те ан чěн,  

Тин çăлтăрсем пытанчěç,  

Ав юлашки йăр! шурě,  

Сěм пěлěте йěр  турӗ. 

 Чим.  Нимěскер  те ан чěн.  

Тен,  юлашки вӑл манччě. 

«Тӳпере  çăлтăр  нумай»   [2,   117]. 

- Эй,   аппайкă! Хыв  тухъя,  

Кас шӳлкеме-кěмěлне.  

Кěрӳ каччи те  туя  

Саламатсăр кěмě - ме! 

«Улатимěр хапхи»  [2,  59]. 

Çавăн пекех поэт сăввисенче ют чěлхерен йышăннă междометисем пуррине 

те палăртмалла: стой, ура, стоп, бис, браво. Тӗслӗхрен: 

...Пěр-икě çут пуçлăскер - ахăр  бухгалтер  - 

Чěкěнтěр пек хěрелчěçě ал çупупа  

Пěтӗм салона кăшкăрса  тултарчěç: 

 «Бис! Браво!».  Шалт нэп чухнехи хупах! 

«Ăçталла  ишетěр»   [3,   86]. 

...Халал ěç хыççăн кирлě темеççи  

Хулпа  хула  явни те.   Стоп! Пуçтарăн. 

 Экзамен,  сăвă,  хěр... 

«Çурхи  октавăсем»   [2,   131]. 

..Мухтав пирěн партийěн 

Харсăрлăхне. 

Ур-ра паттăр гвардийěн 

Çич çăлтăрне... 

«Çич  çăлтăр  юрри»   [3,   36]. 

П. Хусанкай лексикин тепěр палăрăмě вал - аюх междометипе тăтăшах усӑ 

курни. Ытти çыравçăсенне те, кулленхи калаçура та ку сăмаха эпир сайра  хутра 

кӑна асăрхатпăр: 

...Аюх! Калаймăн çав эс халь:  

Çиçěм-чěлхӳ çинче  

Вěри чěрӳн çулăм вăй-халь  

Çунчě те...  сивěнчě. 

«Çеçпěл  Мишши чун хавалне»  [2,  63]. 



...Аюх! Манран ача  пăхса  пулаймě: 

 Пěлӳ вӑл - тěнěл...   сăвă çавăрма... 

«Çурхи  октавăсем»   [2,   131]. 

 

Анчах ӗҫ ҫыннин,  аюх!  

Нимӗ те ҫӗнни халь  ҫук. 

«Хури»   [4,  257] 

Аслӑ сӑвӑҫ междометисемпе поэмӑсенче те анлӑ усӑ курнӑ. Ку тӗлӗшпе унӑн 

«Басмач» (1928-1934) поэмине асӑнмалла. Пысӑках мар хайлавра междометисем 

37 хутчен тӗл пулаҫҫӗ, поэмӑн тӗп сӑнарӗн ячӗ те междометирен пулнӑ  иккен. 

Аннӳ сана  ҫуратсанах 

Таса куҫне уҫса пӑхсассӑн 

«Ай!» пулнӑ малтанхи сӑмах 

Ҫампа яту халь Айнисса сан [4,   141]. 

Ҫак хайлавра кӑна эпир поэт икӗ междометие пӗр вӑхӑтра каланине сӑнама 

пултаратпӑр: 

...Ай-яй-яй-яй,  ай,  мйссӑльман!  

Тӗп пулчӗ йӑлт:   Туран,  Харесӑм...  

Тата,  кун-ҫул,  мӗнле тӑшман  

Кӳретӗн-ши пире халь эсӗ...   [4,   142]. 

Тишкернӗ мӗнпур хайлавран ҫакӑнта ҫеҫ Хусанкай ух, алла! междометипе  

усӑ  курать: 

...Пӗрре сасартӑках яла  

Ҫапла хыпар ҫитсс янратнӑ:  

«Эмир ҫухалнӑ...   Ух,  алла!  

Эмир Бухарана ҫаратнӑ» [4,   144]. 

П. Хусанкай хайлавӗсене пӑхса тухсан ҫакӑн пек пӗтӗмлетӳ тума май пур. 

Междометисем - илемлӗ литература хайлавӗсенчи эмоцилӗх тумалли хатӗрсем.  

Вӗссмпе ҫыравҫӑсем анлӑн усӑ кураҫҫӗ. 

П. Хусанкай хӑйӗн сӑввисемпе поэмисене 50 яхӑн междомети кӗртнӗ. Вӗсем 

ҫаксем: Ах! Ах-ах-ах/ Ну! (Ну-у!) Аюх! Эй! Ай-яй-яй! (Ай-яй-яй-яй!) Ура! (Ур-ра!) О! 

Ух! Ха! Е-е! Уй-юй! Тупата! Ай-хай! Э! Аха! И-и! Апаи! У! А! Эллс! Эх-хей! Ах, мур 

илесшӗ! Ах тур! Аҫа ҫапасшӗ! Хай! Ай-ай! Ай-уй! Аху! Ай! Охо! Ай ту-рах! Амитке! 

Чим! Атя! (Атьӑр!) Стои! Бис! Браво! Хас! Ме! Ти-ки-тики! Тпру! Вӑси, вӑси! 

Кӑравул! Хурах! Уйрӑм междометисем миҫе хутчен тӗл пулнине татса калама 

йывӑр. Хӑшӗсемпе поэт тӑтӑшах усӑ курнӑ (Ах! Эх! Ну! Эй! Ха! Аюх! Ура! Ай-яй! 



Ай! Атя!), теприсем вара сайра курӑнаҫҫӗ. Хайлавсенчи междометисем поэт 

сӑнлакан вӑхӑта, лирикӑлла  героя ӑнланма пулӑшаҫҫӗ. 

